
PRAVNI FAKULTET UNIVERZITETA U TRAVNIKU 
povodom  

Svjetskog dana intelektualnog vlasništva  
Vas poziva  

da učestvujete u radionici pod naslovom 

 

„UKLANJANJE SADRŽAJA KOJIM SE VRIJEĐA 

AUTORSKO I SRODNA PRAVA SA INTERNETA“ 
 

27.04.2015. godine sa počektom u 10:00 sati  

u Amfiteatru 3 Pravnog fakulteta Univerziteta u Travniku,  

Azapovići 439 (15 minuta vožnje od Ilidže prema Kiseljaku, nakon Rakovice)  

 

 

Teme koje će biti obrađene, između ostalih, uključuju: 

1. Šta može biti autorsko djelo na internetu: oblici intelektualnih tvorevina koje se 

postavljaju na internet i njihova autorskopravna zaštita u svjetlu teorijskih razvoja 

i odluka Evropskog suda pravde, sa posebnim naglaskom na: pisana djela i 

Infopaq presudu, fotografije i Painer presudu, web stranice kao autorska djela, 

baze podataka, računarske programe... 

2. Društvene mreže i autorsko pravo: u razmatranje će se uzeti pitanja kao što su: 

Kakva prava dajem Facebook-u kada postavim nešto na internet? Da li je tvit 

autorsko djelo? Šta smijem a šta ne smijem linkovati (u svjetlu Svensson presude 

ESP i drugih)? Koji su pravne posljedice postavljanja videa na Youtube kao i 

drugih dokumenata? Imam li ja kakva autorska prava kada igram igricu na 

internetu? Šta je to pravo publiciteta? 

3. Koja prava ima autor prema svom autorskom djelu na internetu: Subjektivna, 

isključiva prava autora povdom autorskih djela koje se postavljaju na internetu sa 

posebnim naglaskom na pravo reproduciranja autorskog djela, pravo činjenja 

sadržaja autorskog djela dostupnim javnosti na internetu, pravo objavljivanja 

autorskog djela, pravo pohranjivanja autorskog djela u digitalnoj formi, pravo 

prerade autorskog djela te druga prava autora. 

4. Koja prava ima korisnik povodom autorskog djela na internetu: Subjektivna prava 

korisnika autorskog djela postavljenog na internetu u svjetlu inherentnih i 

sadržinskih ograničenja autorskog i srodnih prava u Zakonu o autorskom i 

srodnim pravima Bosne i Hercegovine. 

5. Praktični i teorijski problemi pri uklanjanju sadržaja kojim se vrijeđa autorsko i 

srodna prava sa interneta. 

6. Konkretni mehanizam uklanjanja sadržaja kojim se vrijeđa autorsko i srodna 

prava sa interneta: Sekundarna odgovornost i uloga davaoca usluga 

informacionog društva (ISP-ova) u procesu uklanjanja sadržaja kojim se vrijeđa 

autorsko i srodna prava sa interneta u svjetlu odredaba člana 26 Zakona o 

elektronskom i pravnom poslovnom prometu. 

7. Uloga suda u uklanjanju sadržaja kojim se vrijeđa autorsko i srodna prava sa 

interneta sa posebnim naglaskom na članove 160 i 161 ZAISP-a. 

8. Deponiranje primjerka autorskog djela i predmeta srodnih prava pri Institutu za 

intelektualno vlasništvo Bosne i Hercegovine kao mehanizam za olakšavanje 

procesa uklanjanja sadržaja kojim se vrijeđaju autorsko i srodna prava sa 

interenta. 

9. „Takedown“ mehanizam Digital Millenium Copyright Act-a Sjedinjenih 

Američkih Država te korisnost i primjenjivost istog u Bosni i Hercegovini. 

10. Sui generis prisutipi i problemi uklanjanja sadžaja kojim se vrijeđaju autorsko i 

srodna prava sa interneta, koje između ostalog uključuje: blokiranje web stranica, 

oduzimanje prava na pristup internetu, torrenti, streaming, piratstvo... 
 

Učestvovanje u radionici je besplatno. 

Broj učesnika je ograničen. 

Molimo Vas da svoje učešće potvrdite na haris.hasic@pfk.edu.ba 

Organizator je učesnicima osigurao radni materijal. 

 

Program: 

 

10:00 – 10:30  Registracija učesnika 

10:30 – 10:35  Obraćanje Dekana prof. dr Mensura Kusture 

10:35 – 11:00  Uvodno predavanje – prof. dr Ismet Alija 

11:00 – 11:45  Teme: 1, 2, 3 i 4 – Haris Hasić, MA 

11:45 – 12:00  Pauza (Kafa, čaj, osvježavajući napitci u kafeteriji Fakulteta) 

12:00 – 12:45 Teme: 5, 6 i 7 sa konkretnim urnecima i savjetima za primjenu 

mehanizama uklanjanja sadržaja kojim se vrijeđaju autorsko i 

srodna prava sa interneta – Haris Hasić, MA 

 

12:45 – 13:00  Pauza (Zakuska, osvježavajući napitci u kafeteriji Fakulteta)  

13:00 – 13:45   Teme:8, 9 i 10 – Haris Hasić, MA  

13:45 – 15:00  Diskusija i brainstorming o mehanizmima uklanjanja saržaja sa   

   Interneta 

O uvodničaru: 

Uvodničar će biti prof. dr Ismet Alija, doktor prava iz oblasti prava intelektualnog 

vlasništva; predavač na Pravnom fakultetu Univerziteta u Travniku na predmetima: 

Osnovi prava intelektualnog vlasništva, Autorsko i srodna prava, Pravo industrijskog 

vlasništva, Evropsko pravo intelektualnog vlasništva na I, II i III ciklusu studija; 

predsjednik komisije za polaganje stručnog ispita za zastupnika za intelektkualno 

vlasništvo pri Institutu za intelektualno vlasništvo Bosne i Hercegovine; suosnivač 

Univerziteta u Travniku te osnivač i glavni menadžer Pravnog fakulteta. 

O istom možete više saznati na: http://pfk.edu.ba/v2/images/cv/ismet.alija.bhs.pdf  

 

O predavaču:  

Radionicu će voditi Haris Hasić, MA, viši asistent na građanskopravnoj katedri Pravnog 

fakulteta Univerziteta u Travniku; doktorant pri izradi disertacije iz prava intelektualnog 

vlasništva; certificirani predavač za intelektualno vlasništvo pri Agenciji za državnu 

službu Bosne i Hercegovine; predavač za Svjetsku trgovinsku organizaciju i Centar za 

edukaciju sudija i tužilaca Federacije Bosne i Hercegovine, alumnus 11. Svjetskog 

kolokvijuma za edukatore intelektualnog vlasništva organizovanog od strane Svjetske 

organizacije za intelektualno vlasništvo i Svjetske trgovinske organizacije.  

O istom možete više saznati na: http://pfk.edu.ba/v2/images/cv/haris.hasic.bhs.pdf   

  

Kako doći do nas:  

Pravni fakultet Univerziteta u Travniku se nalazi 15 kilometara udaljenosti od Sarajeva, 

na putu od Ilidže prema Kiseljaku. Prijevoz do Fakulteta moguć je i javnim prijevozom, 

autobusom koji vozi na relaciji Ilidža - Rakovica - Kobiljača, gdje se Fakultet nalazi na 

posljednjoj stanici. 

 


